
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
 Michaelmas term যখন October-এর গোড়ায় আরম্ভ হচ্ছে তখন বেশী আগে এসে বিশেষ লাভ নাই। এখানে June-এর পরে Long vacation—সুতরাং যখন April term-এ তোমার আসা সম্ভব নয় তখন একেবারে October term-এর জন্য আসাই ভাল। আজ এই পর্য্যন্ত থাক। ইতি—


সুভাষ 

৫৪

কেম্ব্রিজ

২৩।৩।২০

 তুমি ষ্টেট স্কলারশিপ পেয়ে এখানে আসছ, শুনে সুখী হলাম। কোথায় ভর্ত্তি হইবে সে সম্বন্ধে যা হউক শীঘ্র একটা সিদ্ধান্তে উপনীত হয়ে তোমার এখানে দরখাস্ত করা উচিত। তারপর টাকার সম্বন্ধে। তোমাকে Scholarship বাদে বাৎসরিক £50-এর বন্দোবস্ত করিতে হইবে। হয়ত দরকার না হইতে পারে কিন্তু খুব সম্ভব দরকার হইবে। তারপর outfits-এর কথা। শুনিলাম Govt. Scholarship-এ outfits-এর জন্য কিছু দেয় না। আমার মনে হয় সবশুদ্ধ outfits-এ প্রায় ১০০০৲ টাকা পড়িবে—অবশ্য সমস্ত জিনিষ পত্র নিয়ে।

 তোমার প্রেরিত এম. এর তালিকা যথা সময়ে পেয়েছিলাম।

 তোমার দীর্ঘ পত্রে অনেক সত্য কথা আছে। তবে দুইটা বিষয়ে ঠিক বল নাই। আমাকে সন্ন্যাসী বললে আমি এখনও চটি না। আমি এখন সন্ন্যাসী নামের অযোগ্য হইতে পারি—কিন্তু সন্ন্যাসী বলিলে আমি এখন পূর্ব্বের ন্যায় গৌরব অনুভব করি।

		 এই পাতা শেষ সম্পাদিত হয়েছে ১৩:৩৫টার সময়, ১২ জুন ২০২২ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

